
RAQAMLI TRANSFORMATSIYA - TA’LIM
SAMARADORLIGINING ASOSI

Atamuratov R.K.
Toshkent daviat o ‘zbek tili va adabiyoti universiteti PhD

Tayanch so‘zlar: raqamli transformatsiya, raqamli texnologiyalar, axborotlashtirish,
raqamli kompetensiyalar, ta’lim.

s, TU(pPOBasi KOMIIETEHTHOCTb, 00Opa3oBaHUeE.

Key words: digital transformation, digital technologies, informatization, digital competence,
education.

Zamonaviy oliy ta’lim muassasalari bo‘lajak mutaxassislarni tayyorlashda
nafaqat mavjud, balki kelajak kasblari, hali ixtiro gilinmagan texnologiyalar,
oldindan sodir bo‘lishi mumkin bo‘lgan muammolarning yechimlari topish
ko‘nikmalarini shakllantirish kerak. Bu barcha sohalar singari raqamli
transformasiya jarayoni davridagi ta’lim muassasalari uchun qo‘yiladigan eng
muhim vazifadir.

Raqgamlirivojlanishning O‘zbekistoniqtisodiy o‘sishiuchunmuhimahamiyatini
e’tirof etgan holda, hukumat ragamli transformatsiyani o‘zining birinchi strategik
kun tartibiga qo‘ymoqda. “Raqamli O‘zbekiston — 2030 strategiyasini qabul
qilish va 2022-2026-yillarda Yangi O‘zbekistonni rivojlantirish strategiyasida
ragamlashtirishga e’tibor qaratish shular jumlasidandir. Taraqqiyotning misli
ko‘rilmagan darajada tezlashishi, ragamlashtirish jarayonlarning bir zumda
yangilanayotgani, har bir soha mutaxassisi o‘z bilim va malakasini muntazam
oshirib borishni talab qiladi. Davlatimiz rahbari Sh.Mirziyoyev bu borada
quyidagicha fikr bildirgan edi: “Taraqqiyotga erishish uchun ragamli bilimlar va
zamonaviy axborot texnologiyalarini egallash davr talabi. Bizga bu yuksalishning
qisqga yo‘lidan borish imkoniyatini beradi. Zero, bugun dunyoda barcha sohalarga
axborot texnologiyalari kirib bormoqda”.

Darhaqiqat, raqamli texnologiyalardan samarali foydalanish natijasida
so‘nggi yillarida inson aql zakovati bilan tenglasha oladigan sun’iy intellekt
tizimlarini yaratilishi, ish joylarini avtomatlashtirishning jadallashuvi va boshqa
innovatsiyalar joriy etilishi to‘rtinchi sanoat inqilobining chiziqli emas, balki
eksponensial sur’atda rivojlanishidan darakdir.

Buning natijasida ta’lim muassasalari bilim oluvchilarni yangi davrdagi
muammolarni hal qilish uchun zarur bo‘lgan texnik, kognitiv, ijtimoiy, hissiy
va ragamli ko‘nikmalarni shakllantirish eng muhim masala sanaladi. Bunga
erishishda esa ta’limning ragamli transformatsiyasini talab giladi. Bu ma’lum
vaqt davom etmasligini inobatga olib, doimiy o‘z ustida ishlash, fikrlash va
ilg‘or texnologiyalarni o‘rganish va sohaga joriy etish kabi XXI asr ko‘nikmalari
ekanligini anglash muhimdir.

Ragamli texnologiyalar hayotimizning hozirgi xolati va kelajagida muhim
ahamiyatkasb etishi, shuningdek, ular orqali muloqotqilish, faoliyat yuritish, ilmiy
tadqiqotlar olib borish va shu kabi turli muammolarni hal qilishda foydalanamiz.
Bunga misol sifatida, COVID-19 pandemiyasida raqamli texnologiyalarga
ganchalik tayanishimizni ko‘rsatib berdi. COVID-19 pandemiyasi davrida
dunyo mamlakatlarida ta’limdagi eng jiddiy uzilishlar va ta’lim yo‘qotishlariga
ta’lim muassasalarining samarasiz AKT infratuzilmasi va kam manbalarga ega
ragamli ta’lim tizimlaridan foydalanishi asosiy sabab sifatida garaldi. Natijada,
ta’lim muassasalarining yopilishi sababli dunyo bo‘ylab ta’lim oluvchilar zaruriy
bilimlarni o‘zlashtira olishmadi. COVID-19 pandemiyasi tezkorlik bilan ta’lim
muassasalari o‘zining o‘qitish modellarini o‘zgartirishga, inklyuziv, ochiq va
barqaror ta’lim tizimlarini yaratish uchun texnologiya va inson resurslarining
birgalikda ishlashi zarurligini ko‘rsatib berdi. Bu esa ta’lim muassasalarning
ragamli salohiyati va tayyorgarligini hamda ragamlashtirish darajasini oshirish va
muvaffaqiyatli ragamli transformatsiyaga erishish uchun o‘rganish va tajribaga
asoslanish zaruratini keltirib chiqardi.

Raqgamli transformatsiya (inglizcha Digital Transformation, DT) - bu asosiy
texnologik jarayonlarni boshqarish tizimini optimallashtirish hamda mavjud
texnologiyalarni takomillashtirish bilan birga tashkilot tomonidan raqamli
texnologiyalarni joriy etish jarayoni[2].

Ragamli transformatsiya har bir sohani shakllantirgani kabi ta’lim sohasiga ham
ta’sir qildi. Ta’limda raqamli transformatsiya bilim olish va o‘qitish jarayonlarini
qayta ko‘rib chiqishni, ragamli transformatsiyaning amaliy jihatlarini bilim
va texnik ko‘nikmalar orqali zamonaviy infratuzilma hamda raqamli dasturiy
ta’minotlar bilan o‘zaro ishlash uchun mavjud (eski) texnologiyani modernizatsiya

qilish munosabatlarni o‘z ichiga olgan holda ragamli savodxon bo‘lish hamda
ragamli transformatsiya drayverlaridan samarali foydalanishni oz ichiga oladi.

Ta’limda ragamli transformatsiyaning drayverlari va ularning manbalari
sifatida texnologik va tashkiliy drayverlar, ragamli ta’lim kompetensiyalar,
ta’lim oluvchilarning moslashuvchan ko‘nikmalari (Soft Skill) va maxsus-kasbiy
ko‘nikmalar (Hard Skill) hamda pedagogik omillar hisoblanadi.

Ta’limjarayonlarini tubdan o°zgartirishi mumkin bo‘lgan texnologik drayverlar
sifatida quyidagi innovatsiyalar: bulutli hisoblashlar (Cloud Computing), sun’iy
intellekt (Artificial Intelligence), buyumlar interneti (Internet of Things), ragamli
o‘yinlar (Digital Games), to‘ldirilgan borliq (Augmented Reality), 5G tarmoqlar
(5G Networks), ijtimoiy tarmogqlar (Social Networks) hamda ta’limiy dasturiy
ta’minotlar (Educational Software) kiradi[3].

Tashkiliy drayverlar sifatida Ta’lim 4.0 strategiyasini ishlab chiqish, inklyuziv,
gender jihatdan muvozanatli raqamlashtirishni targ‘ib qilish, o‘quv dasturlarini
qayta ishlash, yangilash va moslashtirish, o‘zaro mulogot uchun ragamli
texnologiyalardan foydalanish, ta’limiy ko‘nikmalarni shakllantirish, ragamli
texnologiyalar yordamida ta’lim berish tajribasini yaxshilash, turli innovatsiyalar,
fanlararo uzviylikni ta’minlash, innovatsion pedagogik yondashuv, gibrid ta’lim
metodlaridan foydalanish, amaliy mashg‘ulotlarni baholash va teskari alogani
o‘z ichiga oladi.

Jamiyatning ~ zamonaviy  rivojlanish  tendensiyalari, = kompyuter
texnologiyalarini rivojlantirish, globallashuv va axborotlashtirish jarayoni barcha
sohalarga, shu jumladan ta’limga ham oz ta’sirini ko‘rsatmay qolmadi. Deyarli
barcha kelajakdagi ta’lim va ish o‘rinlari ma’lum darajadagi tez o‘zgaruvchan
ragamli malaka va ko‘nikmalarni talab qgiladi. Ragamli kompetentlik raqamli
texnologiyalar bilan bog‘liq ko‘nikmalarni tavsiflovchi yangi tushunchalardan
biridir.

So‘nggi yillarda ragamli ko‘nikma va malakalarni tavsiflash uchun “AKT
ko‘nikmalari”, “texnologik ko‘nikmalar”, “IT ko‘nikmalari”, “XXI asr
malakalari”, “axborot madaniyati”, “raqamli savodxonlik varagamli ko‘nikmalar”
kabi bir gancha atamalar qo‘llanilmoqda. Ushbu atamalar ko ‘p xollarda “ragamli
kompetensiya” va “raqamli savodxonlik™ kabi bir-birining o‘rnida ishlatiladi[4].

Ragamli ta’lim kompetensiyalari sifatida ta’lim olishni o‘rganish, doimiy
teskari aloga qilish va fikr mulohazalarni bildirish, umumta’lim uchun
raqamli texnologiyalar integratsiyasi, ehtiyojlardan kelib chigqan holda zarur
texnologiyani to‘g‘ri tanlay olish, jamoaviy ishlash va rejalashtirish, shaxsiy va
jamoaviy ta’lim magsadlarida ragamli texnologiyalardan foydalanish, innovatsion
pedagogik yondashuvlar va baholashdan foydalanishlarni gamrab oladi.

M.Fayziyeva ilmiy tadqiqotlariga ko‘ra, ragamli transformatsiya sharoitida
ta’limni tashkil etish o‘quvchilarda yuqori darajadagi fikrlash qobiliyati va
kontseptual tushunishni rivojlantirish, mantiqiy fikrlashni yaxshilash, turli
tushunchalar bo‘yicha axborot yaratish va muloqot qilish qobiliyatini rivojlantirish
va 0°z faoliyatini samarali yo‘lga qoyish ko‘nikmalarini shakllantiradi[6].

YuNESKO tomonidan ham dunyo mamlakatlariga ta’lim magqsadlariga
erishish yo’lidagi taraqqiyotni tezlashtirishda ragamli texnologiyalardan
foydalanish bo’yicha xalqaro sa’y-harakatlar, shuningdek, inklyuziv va adolatli
sifatli ta’limni ta’'minlash, barcha uchun umrbod ta’lim imkoniyatlarini targ’ib
qilish, o‘qituvchilar va ta’lim oluvchilarning ragamli savodxonlik va ragamli
kompetensiyalarni rivojlantirish ustida ish olib borishga ko‘maklashib keladi.

Bunday ragamli transformatsiyaning drayverlari orqali bilimlarni egallagan
ta’lim oluvchilar ragamli dunyoni bilgan holda o‘z vagqtini to‘g‘ri tagsimlashi,
yuqori sifatni kafolatlaydigan manbalarni tanlashi; ta’lim jarayonida tayyor
interfaol topshiriglardan foydalanish orqali vaqtni tejash yoki o‘zinikini yaratishi;
o‘quv jarayonida raqamli vositalardan samarali foydalanishini ta’minlaydi.

Bunga erishish uchun ta’lim muassasalari tashkiliy qayta qurishdan o‘tishi
kerak. Ta’lim muassasalari dasturini doimiy ravishda yangilash va moslashtirish,
alogani qo‘llab-quvvatlash uchun ragamli texnologiyalardan foydalanish, ta’lim
oluvchilar va mutaxassislar, jumladan, boshqa ta’lim maskanlari o‘rtasidagi
fazoviy va vaqt cheklovlarini olib tashlash muhim ahamiyatga ega. Ta’lim
muassasalari fanlararo tadqiqotlarni rag‘batlantirishlari va gibrid o‘qitish
usullaridan foydalanishlari kerak. O’qituvchilarga mustaqillik va auditoriyada
innovatsiyalarni qo‘llab-quvvatlash kerak[9].

Bir paytlar ta’lim shunchaki insonga bilim berishdan iborat edi. Endi
ta’lim oluvchilarni tobora noaniq va o‘zgaruvchan muhitda o‘zining istigbolli
tracktoriyasiga yo‘naltiradigan ko‘nikmalar bilan qurollantirish kerak. Buning
uchun esa, har bir o‘qituvchilarning o‘zi ham raqamli ko ‘nikmalar hamda tegishli
vakolatlarga ega bo‘lishi darkor.

Ta’lim oluvchilarga nafaqat bilim berish, balki ularni ilm olishga o‘rgatish
kerak. Ta’lim oluvchilarning mustaqilligi va mas’uliyatini rag‘batlantirish, ularda
bahslashish va tanqidiy fikrlash qobiliyatlarini rivojlantirish, kognitiv jarayonlar
bilan birgalikda kashfiyotchilik va har bir qabul qilingan garorlar muhokama
qilinib  asoslanishi, savollar berishlari, kuzatishlar olib borishlari hamda
o‘qituvchining mulohazalari bo‘yicha o°z fikri va pozitsiyasini bildirishi kerak.

Ragamli texnologiyalarni ta’limga integratsiyalashuvi ta’lim oluvchilarning
ehtiyojlariga javob beradigan materiallarni ishlab chiqish, masofaviy o‘qitish,
nazorat va baholashning yangi usullarini ishlab chiqishni nazarda tutadi.

Buning uchun zamonaviy o‘qituvchi har bir o‘quv vazifasiga muvofiq kerakli
texnologiyalardan foydalanishni bilishi, ularning foydaliligi, mazmuni va atrof-
muhitga mosligi, ishonchliligi, xavfsizligi, sifati, dizayni, ishlash prinsipi,
jozibadorligi va interaktivligini adekvat baholashi kerak.

Shuningdek, ta’limni raqamlashtirish professor-o‘qituvchilarning bir jamoada
ishlashi, onlayn tarmoq orqali o‘quv materiallarini birgalikda ishlab chiqish,
boshqga ta’lim muassasalari bilan hamkorlik alogalarini o‘rnatish, hamkasblar bilan
tajriba almashish, innovatsion usullarni o‘zlashtirish va tarqatish imkoniyatini
beradi. Shuningdek, ularning o‘zlari ham xalgaro tajribalarni, innovatsion
texnologiyalar va produktiv ta’lim modellarini ozlashtiradi.

Ta’lim modellari ta’lim oluvchilarga o‘qish, ish va turli muloqotlarni
o‘rnatish uchun zarur bo‘lgan ko‘nikmalarni berish uchun moslashishi kerak.
Bunday shaxslararo muloqot qobiliyatlari “Moslashuvchan ko‘nikmalar (Soft
Skill)” deb ataladi. Moslashuvchan ko‘nikmalar o‘zgaruvchan dunyoga va
turli kasbiy vazifalarga moslashish, hayot davomida mustaqil ravishda bilim
olish, muloqot, ijtimoiy va madaniy xabardorlik, ijodkorlik, qiziquvchanlik,
empatiya, tashabbuskorlik, yetakchilik, tanqidiy va analitik fikrlash, mas’uliyat,
muammolarni hal qilish hamda jamoaviy ishlashni o‘z ichiga oladi.

Ta’lim4.0tizimita’limoluvchilardarivojlanishi kerak bo‘lganko‘nikmalarning
yana bir toifasi odatda “Maxsus-kasbiy ko‘nikmalar (Hard Skill)” deb atalib,
professional kompetensiyalar va texnik ko‘nikmalarni gamrab oladi. Zamonaviy
xodimlar o‘z mutaxassisligi bo“yicha bilimlardan tashqari, raqamli texnologiyalar
interfeysi dizaynini tushunishlari, boshqaruv ko‘nikmalari ya’ni, xodimlar, sifat,
vaqt, texnologik resurslarni va barcha turdagi xavflarni boshqarish qobiliyatini
egallashi kerak. Shuningdek, moliyaviy menejment asoslarini bilishi, jamiyatda
sodir bo‘layotgan iqtisodiy jarayonlardan xabardor bo‘lishi va tushunishi,
hisoblash va mantiqiy fikrlashlari ham “maxsus-kasbiy ko‘nikmalar” toifasiga
kiradi.

Ragamli transformasiya jarayoning eng muhim jihati innovatsion ta’lim
texnologiyalarni, o‘qitishning samarali shakllari, ilg‘or usul va uslublarini, ilmiy-
amaliy-uslubiy asoslarini takomillashtirish, o‘quv jarayonlari loyihalarni tuzib
chiqishni tashkillashtirish va ta’lim amaliyotiga keng tatbiq etishda pedagogik
omillar ham muhim ahamiyat kasb etadi. Bularga rivojlangan davlatlarda
sinovdan o‘tgan ilg‘or zamonaviy ta’lim texnologiyalari jumladan:innovatsion
yondashuvlar, muammoli ta’lim, loyihaga asoslangan ta’lim, o‘yin o‘rganish,
taktil ta’lim, aralashtirilgan ta’limni oz ichiga oladi. Shu kabi ilg‘or zamonaviy
ta’lim texnologiyalari ta’lim oluvchilarning mustaqil fikr yuritishi, ijodkorlik
faoliyatining rivojlantirilishi, axborot olishi, qayta ishlashi, umumlashtirishi,

jjobiy xulosa chiqarishi, to‘g‘ri garor qabul qilishi va yuqori salohiyatga ega
mutaxassis sifatida shakllanishiga yordam beradi. Lekin ayrim ta’lim muassalari
an’anaviy ta’limga ko‘nikib qolganligi, ba’zi bir professor-o‘qituvchilarning
zamonaviy texnologiyalar bo‘yicha dars berishga kompetensiyalarining yetarli
darajada emasligi, ta’lim oluvchilarning mustagqil ta’lim olish ko‘nikmalari talab
darajasida shakllanmaganligi, o‘qituvchilarga dastlabki bosqichda katta yuklama
tushishi va ta’lim texnologiyalarni qo‘llashda muammolarni keltirib chigaradi.

Sifatli ta’lim bu nafaqat kelajak garovi, balki hozirgi yoki kelajakdagi har
ganday muammolarni hal qilish imkonini beradigan nomoddiy qadriyatdir.
Bugungi kunda dunyodagi vaziyat o‘z kasbining barcha nozik tomonlarini
biladigan, o‘zaro faoliyatning har bir bosqichida bog‘lab turuvchi bo‘g‘inga
aylangan soha ya’ni zamonaviy axborot texnologiyalarining rivojlanishi
masalalarini yechimiga ijodiy yondasha oladigan avlodni tarbiyalash muhimligini
ko‘rsatmoqda.

Yuqori samaradorlikka erishish uchun nafagat o‘gitilayotgan mazmunga,
balki bilimlarning o‘quvchilarga qanday uzatilishiga ham e’tibor qaratish lozim.
Talabalardajamiyat va mehnat bozoridagi o‘zgarishlar bilan bog‘ligmuammolarni
yengib o‘tish imkonini beradigan moslashish qobiliyatini rivojlantirish muhim
ahamiyatga ega. Ularni ko‘proq avtonomiyaga, o‘zini-o‘zi boshqarishga va
mas’uliyatga ega bo‘lishga rag‘batlantirish kerak. Natijada ta’lim muassasa
muhitida va tashqarisida uzluksiz bo‘ladi.

Tahlil gilingan ilmiy tadqiqotlar shuni ko‘rsatadiki, agar ta’lim muassasalari
ragamli  texnologiyalardan to‘g‘ri foydalanmasa, ta’limdagi raqamli
transformatsiyaning ko‘plab kamchiliklari, masalan, o‘quvchilarning digqatini
jalb qilish va o‘quv dasturidagi zarur bilimlar, ko‘nikma va malakalarni egallashga
salbiy ta’sir giladi.

Ta‘lim oluvchilarni ko‘pchiligi raqgamli qurilmalardan o‘quv mashg‘ulotlarda
foydalanishni xohlashadi. Natijada kundalik o‘quv mashg‘ulotlarining raqamli
qurilmaga ko‘chishi, bu tajribasi odatiy holga aylanishi va ana’aniy o‘quv
jarayonidan chalg‘itishi, buning ogibatida ta’limda ragamli transformatsiyaning
bir nechta xavflaridan birini keltirib chigarishi mumkin.

Bularga misol qilib, sun’iy intellektga asoslangan ta’lim texnologiyalarining
(ChatGPT) noto‘g‘ri ma’lumotlarni taqdim etishi, ta’lim oluvchining o‘rniga
vazifalarni bajarish (generativ sun’iy intellekt vositalaridan foydalangan esse
yozish va hokazo) va boshqa o‘quv jarayoniga zarar etkazishi mumkin bo‘lgan
salbiy oqibatlari mavjud.

Albatta bunday muammolar har doim bo‘ladi. Ragamli texnologiyalar jadal
rivojlanishda davom etar ekan, kelgusi bir necha yil ichida ta’lim va unga

bog‘liq ko‘plab jarayonlar ragamli transformatsiyadan o‘tishiga shubha yo‘q.
Ta’limning ragamli transformatsiyasi tagdim etayotgan son-sanoqsiz potentsial
imkoniyatlarni hisobga olgan holda, bunday yechimlarni samarali amalga oshirish
uzoq muddatli rejalashtirish, daromad-xarajat tahlili, xavfsizlik masalalari va
foydalanuvchilarni gabul qilish bo‘yicha qgat’iy testlarni o°z ichiga olishi zarur.

PE3IOME
Jahondata’lim jarayoniga yangi raqamli texnologiyalarni tatbiq qilish har qachongidan ham jadallashib
bormoqda. Ta’lim muassasalarini raqamli tajribasining yangi darajalariga chiqishiga ko‘maklashadigan
ragamli transformatsiyaning drayverlari va vositalaridan foydalanish bilim maskanlaridagi ragamli ta’limni
misli ko‘rilmagan darajada o‘zgarishiga, shuningdek, insonlarning faoliyat yuritishi hamda turmush
tarzini ijobiy tomonga o‘zgartirmoqda. Uchinchi renessans yo‘lidan borayotgan mamlakatimizning
uzluksiz ta’lim tizimini isloh qilish, ragamli texnologiyalarni joriy etish va ta’lim samaradorligini oshirish
bo‘yicha ragamli modernizatsiya masalasi dolzarb sanaladi. Shu nuqtai nazardan, mazkur maqola ta’lim
muassasalarda raqamli transformatsiya o‘qitish samaradorligini oshiruvchi asosiy omillaridan biri
ekanligi xususida so‘z yuritiladi.
PE3IOME
VIHTEHCHBHOE BHEJPECHHUE HOBBIX HU(POBBIX TEXHOJIOTHH B 00pa30BaTeibHbIN Mpolece MpHoope-
TaeT BCe OOJNBIIYIO aKTyalbHOCTh B MEpE. OIBIT HCIONB30BaHUS IPAHBEPOB U HHCTPYMEHTOB IU(PO-
BOM TpaHC(HOpPMAINH, TTOATBEPXK/IACT BHIBSACHHEC 0Opa30BaTE/IbHBIX YUPEKIACHUN Ha HOBBIH ypPOBCHB,
JIaHHBIC TPaHC(HOPMAIIUK CHIOCOOCTBYIOT OECIPEICACHTHBIM H3MCHCHHAM B LM(PPOBOM 00pa3oBaHHH,
a TaK)Ke OKa3bIBAIOT 3HAYMTEIBHOC TTOJIOKUTEIIBHOEC BIUSHUE HA MPOLECC KU3HEICATCIBHOCTH JIFOJICH.
AKTyaJbHBIM BOIPOCOM JIUIsl HAIlICH CTPaHbI, WAYIICH 10 TPEThEMY ITyTH BO3POXKICHHS, SIBISCTCS IPO-
recc 3 hekTrBHOr0 pe)OpMUPOBAHHUSI CHCTEMBI HEIPEPHIBHOTO 00pa30BaHHs ITyTEM BHEIPCHHS HH(PO-
BBIX TEXHOJIOTHI ¥ [H(POBOI MOICPHU3AIIMH CHCTEMbI 00pa3oBaHusl. B CBA3M C 3TUM B JJaHHOM CTaThe
paccmarpuBaeTcst BOnpoc 1udpoBoit TpaHchopmarni 06pa3oBaTebHOrO Mpolecca Kak OIHH U3 KITFoue-
BBIX ()aKTOPOB MOBBIIEHUS (P HEKTUBHOCTH 00ydeHNSI.
SUMMARY
The introduction of new digital technologies into the educational process is becoming increasingly
significant in the world. The experience of using drivers and tools of digital transformation confirms the
taking of educational institutions to a new level; these transformations contribute to unprecedented changes
in digital education, and also have a significant positive impact on the lives of people. A vulnerable topic
for our country, which is leading to the third path of renaissance, is the process of effective reforms of the
lifelong education system through the introduction of digital technologies and digital modernization of the
education system. In this regard, this article examines the issue of digital transformation of the educational
process as one of the key factors in increasing the effectiveness of learning.

